
FARO DA CULTURA Xoves, 8 de novembro de 2007 VFARO DE VIGO

L I B RO S

Unha novela é “algo
que lle acontece a
alguén, nalgures”;

talmente como a vida. Es-
cribir sobre os feitos é
sempre inventalos: cal-
quera cronista goza do
privilexio literario de re-
crear a realidade e a His-
toria mesma constrúese
segundo as veleidades de
sucesivos narradores. As
interpretacións sobre o
ocorrido resultan sempre
plurais, mudables, discu-
tibles e, depende de como
sopre o vento, érguense os
mitos ou as lendas derrú-
banse. María das batallas
alicerza en datos rigorosa-
mene históricos, mais, á
vez, constitúe unha obra
de ficción; en ambos ca-
sos, segundo o autor de-
clara, debe moito aos es-
forzos doutros escritores
que, anteriormente, reco-
lleron os acontecementos
aos que nela se alu-
de: o asalto á Co-
ruña perpetrado
polas tropas in-
glesas en maio de
1589 e as biografí-
as dos seus máis
recordados prota-
gonistas: María
Mayor Fernández
de Cámara -coma
sempre quixo ser
chamada María Pi-
ta- e Sir Francis
Drake, heroes con-
traditorios e tamén
complementarios.

Na obra intercálan-
se tres voces narra-
doras -botei, por
certo, en falta maior
axilidade narrativa e
unha definición esti-

lística máis precisa pa-
ra cada unha delas- que
ofrecen distintos puntos
de vista sobre o episodio
bélico e como este se insire
nas biografías dos citados
personaxes. Por unha
banda, un privilexiado co-
ñecedor dos feitos dá con-
ta do asedio e da organiza-
ción da defensa, ao tempo
que reflexiona sobre as
circunstancias que conco-
rrían naqueles días no país
e na cidade, dividida en
dous barrios ben diferen-
ciados socialmente: a Ci-
dade Alta, intramuros, e a
traballadora Pescadería; o
narrador subliña a inepcia
das autoridades encarga-
das de facer fronte ao ata-
que -interpretado este co-
ma parte do xogo político
de relixións e vinganzas

entre Inglaterra, España e
Portugal, derivado do
asunto da Grande Arma-
da e outros problemas de
índole sucesoria- e detén-
se en analizar a visceral ca-
rraxe que enche de forza
ás mulleres e as empurra a
participar decisivamente
na loita. O segundo narra-
dor representa a visión
dos atacantes; trátase de
John Hawkins, curmán e
compañeiro de armas de
Drake, quen, nos días pre-
vios á pouco heroica mor-

te do mariño, re-
m e -

mo-
ra a
historia fa-
miliar e relata
con ton crítico a
figura do navegante,
pródigo en caprichos e
trapacerías, e moi hábil
para tirar proveito ata das
fazañas que non protago-
nizou -entre elas, a súa
dubidosa volta ao mun-
do-; sorprende a análise
do carácter galego, inzada
de tópicos, que, na liña do
anterior narrador, o inglés
fai a partir das escaramu-
zas levadas a cabo pola súa
flota nas costas de Galicia,
desde as incursións en
Baiona ata o asalto á Co-

ruña. Por último, Francis-
ca Arratia, a filla de María
Pita concibida no asalto á
cidade, intenta precisar
como era -e como non
era- a súa nai, alén de pre-
xuízos e de romanticis-
mos; é este o retrato dun-
ha muller forte, sexual-
mente decidida, que sou-
bo aproveitar as oportuni-
dades de medrar que lle
ofrecía a vida, e preséntaa
máis coma heroína do co-
tián, escaladora de chan-
zos sociais e preiteadora
temible, que como figura
épica, inspiradora de poe-
tas. Entre as viúvas doen-
tes que, armadas coas pe-
dras da desesperación e os
traveseiros dos seus leitos
de vodas, defenderon A
Coruña, María Pita seme-
lla ser só unha máis; iso si,
unha das poucas non
analfabetas, afeita a bater-
se nas batallas legais, onde,
á fin de contas, conseguiu,
persoalmente, os seus me-

llores logros.

E s t a
“ c r ó n i c a

novelada” reflicte
a dimensión máis huma-
na dos heroes e a relativi-
dade das vitorias. De fon-
do, un século marcado
pola expansión marítima
e as guerras convocadas,
no nome de Deus, pola
cobiza dos imperios.

CONDE, Alfredo, María
das batallas, Ed. Galaxia,
Vigo, 2007, 301páxinas.

Da  dimensión
humana dos heroes

Novelar a Historia
Anovelística de Luís

Rei Núñez é toda ela
un moi elaborado

exercicio de prospección
picolóxica dos personaxes,
que aparecen como náu-
fragos batalladores da vida
e nostálxicos impenitentes
dun pasado que os acom-
paña como se dun espec-
tro amigo se tratase. Suce-
de que, ás veces, eses seus
personaxes no son unica-
mente entes de ficción, se-
nón tamén seres reais que
sofren a estraña alquimia
de ser literaturizados. Así
acontecía coa historia dos
dous célebres poetas gale-
gos recreada en Toda a vi-
da (2005) e así acontece ta-
mén na súa última novela,
O señor Lugrís e a negra
sombra (2007), onde o
protagonista do relato non

é outro que o fa-

m o s o
p i n t o r
Urbano Lu-
grís, fillo do
non menos ilustre
escritor Manuel Lu-
grís Freire.

Unha novela esta que é ta-
mén un revelador fresco
epocal, un daguerrotipo de
anos en sepia, de bohe-
mios melancólicos que so-
breviven esquivando pe-
nurias e artistas que ven
insultada a súa intelixencia
polo ananismo mental dos
censores franquistas. O Vi-
go e, sobre todo, a Coruña
de Posguerra (Percalinó-
pole para o pintor) son

moito máis ca un escena-
rio para a novelización da
vida de Lugrís, pois consti-
túen en por si o outro
grande protagonista da
obra.

Deste xeito, xunto ao su-
rrealista comparecen moi-
tos persoeiros das nosas
artes sen os que é imposi-
ble non só comprender a
súa accidentada peripecia
vital, senón tamén a histo-
ria da nosa cultura no se-
gunda metade do pasado

século.

De por
parte, o libro

é asemade un
mergullo a pleno pul-

món nas físgoas submari-
nas do complexo océano
Lugrís. Ora ben, lonxe da
revisitación de tópicos fa-
tigantes e aborrecibles, Rei
Núñez avanta alén, ata as
illas dos ventos variables,
onde nada é tan sinxelo
como parece, nin o deslei-
xo persoal e familiar do
pintor, nin a súa funambu-
lesca carreira artística, nin
as súas (extra)vagancias
máis visibles. Cómpre pro-

fundar nas dobras máis
ocultas para atopar o por
que dunha existencia errá-
tica que, ben no fondo,
destila, a partes iguais, o
amarguexo e a frustración
da incomprensión e a de-
rrota lacerante pola inca-
pacidade de ser feliz vivin-
do unha vida socialmente
ben considerada. Velaí o
abismo ao que señor Lu-
grís se enfronta, o poliedro
da súa negra sombra que
espella mil renuncias: a
imposibilidade da felicida-
de amorosa en casal, a au-
sencia e o afastamento dos
amigos queridos, o insufi-
ciente recoñecemento au-
torial e aínda a ruína hu-
mana na que se converte
nos derradeiros anos.

Unha novela, O señor Lu-
grís e a negra sombra, de
xogo cervantino na oposi-
ción dialóxica de certos
personaxes principais (así
o propio Lugrís, tan quixo-

tesco el, e mais o seu fiel
amigo Avilés de Tara-
mancos, particularísi-
mo Sancho á galega),
que tamén se serve do
recurso da diarística
apócrifa para tecer un
delicado canizo estrutu-
ral no que alternan a

narración en primeira
persoa –abondo autobio-
gráfica– coa transcrición
desas supostas memorias
lugrisianas. Da intersec-
ción de ambas olladas
xorde o relato, onde deli-
beradamente non hai om-
nisciencias porque as luces
e as sombras deste drama
esborrexen os perfís, que
hai que endergar, entre-
vendo e reconstruíndo
tempos e memorias.

Impecablemente editada
por Xerais, a novela conta
tamén cunha versión en
castelán publicada por
Ediciones del Viento, alta-
mente recomendable para
lectores foráneos, pois o la-
bor levado a cabo por
Eduardo Riestra no selo
coruñés é unha verdadeira
regalía para os ollos que ri-
valiza no estético e no ma-
terial coa edición galega.
Non sempre pode lerse
unha excelente novela en
soportes tan logrados.
Conviría aproveitar.

REI NÚÑEZ, Luís, O señor
Lugrís e a nega sombra, Ed.
Xerais, Vigo, 2007, 380
páxinas.

Un dagerrotipo en sepia
Percalinópole
funambulesca

Armando Requeixo

O
autor é
quen de
tecer un
delicado
canizo

estrutural

M
aría pita
aparece
debuxada como
unha heroína
do cotián


